
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

পূর্ণিমা




 



পড়িতেছিলাম গ্রন্থ বসিয়া একেলা,

সঙ্গীহীন প্রবাসের শূন্য সন্ধ্যাবেলা

করিবারে পরিপূর্ণ। পণ্ডিতের লেখা

সমালােচনার তত্ত্ব; পড়ে হয় শেখা

সৌন্দর্য্য কাহারে বলে—আছে কি কি বীজ

কবিত্ব-কলায়;—শেলি, গেটে, কোলরীজ

কার কোন্ শ্রেণী। পড়ি’ পড়ি’ বহুক্ষণ

তাপিয়া উঠিল শির, শ্রান্ত হ’ল মন,

মনে হ’ল সব মিথ্যা, কবিত্ব কল্পনা

সৌন্দর্য্য সুরুচি রস সকলি জল্পনা

লিপি-বণিকের;—অন্ধ গ্রন্থকীটগণ

বহু বর্ষ ধরি’ শুধু করিছে রচন

শব্দমরীচিকা-জাল, আকাশের পরে

অকর্ম্ম আলস্যাবেশে দুলিবার তরে

দীর্ঘ রাত্রি দিন।
অবশেষে শ্রান্তি মানি’,

তন্দ্রাতুর চোখে, বন্ধ করি’ গ্রন্থখানি

